
				இப்பக்கம் மெய்ப்பு பார்க்கப்படவில்லை
1 16 தமிழ் பயிற்றும் முறை

காலியாக விட்டு, அருகில் பிறைக் குறிகளிடையே பல சொற்களைக் கொடுத்து, காலி இடத்தில் பொருத்த வேண்டிய சொற்களைக் கண்டறியச் செய்யலாம்.

(எ-டு) அதிகாலையில் கூவும்.

(கிளி, புரு, கோழி) மரவேலை செய்பவர்

(கொல்லர், கொத்தர், தட்டார், தச்சர்.)

(7) கதையில் சொற்களைப் பெர்ருத்துதல்: ஒரு. கதையில் சில சொற்களைக் காலியாக விடுக. இச்சொற்களடங்கிய பட்டியைக் குழந்தைகளிடம் கொடுத்துக் காலி இடங்களில் ஏற்ற சொற்களே நிரப்பும்படி செய்க,

இடைநிலை, உயர்நிலை வகுப்புக்களுக்கு ஏற்ற விளையாட்டுக்கள் : மகிழ்ச்சியுடன் ஏற்று நடத்தும் செயல்கள் யாவும் வி&ளயாட்டாகத் தோன்றும் என்ற உண்மையின் அடிப்படையில் இவை மேற்கொள்ளப்பெறுகின்றன. சுற்றுலா செல்லல், அவர்கள் கண்ட காட்சிகளைக் கட்டுரையாக வரையச் செய்தல், அவற்றை ஓவியமாகத் தீட்டச் செய்தல், கதைகள் நிகழ்ச்சிகள் முதலியவற்றை நடித்துக் காட்டல், விளம்பரங்கள், சிறுகதைகள், கட்டுரைகள், ஆட்டப்பாடல் கள், கதைப் பாடல்கள், சிறு செய்யுட்கள், ஓரங்க நாடகங் கள் முதலியவற்றை எழுதத் தூண்டுதல், சிறு சொற்பொழிவு கள், சொற்போர்கள், செய்யுட்களே ஒப்புவித்தல், பள்ளி இதழ்களை நடத்துதல் முதலியவை போன்ற செயல்கள் யாவும் விளையாட்டின் அடிப்படையில் அமைந்தவையே.

3. செயல் திட்ட முறை

நவீன கல்வி முறைகளின் உயிர்நாடி குழந்தையைச் சுற்றி (Paedocentric) இயங்குகின்றது என்பதை இக்காலத்தில் எவரும் அறிவர். கல்வியின் நோக்கம் குழந்தைகளே வாழ்க்கைக்கு ஆயத்தம் செய்வது என்று கூறப்படுகின்றது. இதில் நம்பிக்கை இருக்குமாயின் வாழ்க்கையின் பல்வேறு நிகழ்ச்சிகளைப் பள்ளியில் புத்தகங்களின் வாயி

